
Тема:   “Коррупция өстеннән Хөкем ”

Максатлар: 

 1. Укучыларны коррупция күренешенең тарихи үткәне, төшенчәсе, хәзерге заманда аңа каршы көрәш чаралары белән таныштыру.

2.  Бәйләнешле  сөйләм теле күнекмәләрен булдыру.

3.  Коррупциягә  каршы көрәш сәхифәләренә карата хөрмәт хисе тәрбияләү.
Формасы: хөкем утырышы.

Катнашучылар:

Судья

Прокурор

Адвокат

Сәркатип

Тарихчы

Коррупция
Отставкадагы судья- Ляпкин-Тяпкин

БМО вәкиле

Психолог

Җиһазлау: Хөкемдар өстәле,Сәркатип өстәле, утырышчылар өчен урындыклар, “ Нет коррупции” презентациясе,компьютер,проектор.

Секретарь: Басыгыз. Суд  килә  (залга судья, адвокат, прокурор, хө кем ителүче, шаһитлар керәләр)

Судья: Утырыгыз. Секретарь  әфәнде,барлык чакырылган кешеләр дә   килделәрме? Хөкем эшенең  эчтәлеге белән таныштырсагыз иде.
Секретарь: Әйе. Судья   әфәнде.Коррупция –ул ниндидер шәхси  эш ләрне теге яки ,бу  түрәг ә,  хокук саклау органнары  вәкилләренә , 
башка идарә органнары вәкилләренә ришвәт бирү юлы белән хәл  итәргә  омтылу. Әгәр дә  без бу  күренешкә  каршы көрәш башла масак безнең  илне  хокукый нигилизм, хаос көтә. Гражданнарның   да, дәүләт органнарының  да бу ямьсез күренешкә каршы көрәшен башларга вакыт. 

Судья : Сүз прокурор әфәндегә бирелә.
Прокурор( йодрыгына йөткереп): Рәхмәт, хөкемдар әфәнде. Суд барышында гаепләү вәкиле гаепләнүченең халыкка,дәүләткә ни кадәр зыян китерүен дәлилләргә тырышачак.
Судья : Рәхмәт, беренче шаһит, Тарихчы чакырыла.

Тарихчы: Әйе, бу күренеш төрле исемнәр астында дәүләтләр бар лыкка килү чорында ук башлана. Мисыр, Финикия, Һиндстан , Кы тай  тарихына күз салсак аның зур урын тотуын күрербез.Чөнки сәүдәгәрләр, каһиннәр өстенлекләргә омтылып идарәчеләрне сатып ала булганнар.Хәтта хакимияткә дә шундый мәкерле юл белән килгәннәр.Хаммурапи патшаның кануннарында ришвәтчеләргә кар шы кырыс көрәш чаралары кертелгән була. Әмма бу күренеш аеру ча 17-20 гасырларда үсеш ала.Моңа мисал булып түбәндәге әйтем нәр торалар: “Аллага шәм куйсаң, судья алдына капчык куй”;
“ Судья  туры да ,суд кәкре”; “ Хөкемдар булды , бармагы үзенә таба кәкрәйде” һ.б.б.

 Судья : Шаһитка сорауларыгыз бармы? 

Прокурор: Юк.
Адвокат: Мөмкинме?

Судья: Рәхим итегез.

Адвокат: Бу күренешнең уңай яклары юкмы?

 Тарихчы: Бар, әмма намуслы кешеләр өчен түгел, чөнки ул карьера ясаучы кешеләрнең юлдашы.

Судья: Икенче шаһит чакырыла.( залга судья киеме кигән кеше керә)

Прокурор: Сезнең исемегез? Башкарган вазифагыз нинди?

Ляпкин -Тяпкин: Мин отставкадагы судья: фамилиям Ляпкин –Тяп кин.

Адвокат:  Сез гаепләнүче белән шәхсән танышмы? 

Ляпкин -Тяпкин: Әйе, шәхси танышмын.

Прокурор: Нинди шартларда таныштыгыз, кыскача гына судка аңлатып китегезче?

Ляпкин -Тяпкин: Мин Н шәһәрендә судта хезмәт иткән чорда ,атлы ау белән кызыксындым,минем бу хоббием хакында ишеткәч гаеплә нүче, миңа бер табыш чыганагын  күрсәтте.
Адвокат: Конкретрак әйтсәгезче? Нинди табыш чыганагы икәнен күрсәтегез?

Ляпкин-Тяпкин: Әйтүе, авыр түгел. Бу- борзая этенең көчекләре.

( залда көлү тавышлары яңгырый, Судья: “ Тынычлык” диеп агач чүкеч белән кафедрага суга)

Судья: Рәхмәт, сораулар бармы?

Прокурор: Юк
Адвокат: Хөкемгә тартылганыгыз бармы?

Ляпкин –Тяпкин: Зур күләмдә булмау сәбәпле,эш  буенча хөкем ителмәдем.
Судья: Өченче шаһит, БМО вәкиле чакырыла.

Прокурор:Шаһит,әйтегезче кооррупция никадәр зыян китерә?
БМО вәкиле:  Ярлы илләр, регионнарның үсешен тоткарлаучы төп сәбәпне без шуңардан күрәбез.
 Адвокат: Ничек итеп БМО һәм башка дәүләтләр аңа каршы көрәшәләр?

БМО вәкиле: БМО  Коррупциягә каршы көрәш хакындагы Конвен ция  төзеде. ТР һәм РФ хөкүмәтләре дә аңа каршы көрәш башлады лар.

Судья: Рәхмәт, тагын сораулар бармы?

 Прокурор: Юк

 Адвокат: Юк.

 Судья: Дүртенче шаһит,Психолог чакырыла.Сорауларыгызны бирегез.

Прокурор: Әйтегезче, психолог әфәнде, кешеләр ни өчен ришвәт бирәләр, алалар?
Психолог: Бу күпчелек очракта нинди дә булса проблемаларны тиз арада хәл итәргә мөмкинлек бирүгә бәйле.
 Адвокат: Кайчан кешеләр бу күренешкә күнегәләр?

 Психолог: Эш баскычы буенча югарырак  күтәрелгән саен, кешегә күбрәк кирәк.Күпчелек очракта бу эшкә билгеләнгәндә күренә.

 Судья: Рәхмәт,тагын сораулар бармы?

 Прокурор: Нинди органнарда таралыш алган?

Психолог: Тормышның бөтен сфераларында.

Сәркатип: Суд барышында әдәби, сәнгати тәнәфес. (Әхмәт Рәшит шигыре  “Куштан белән ялагай ”)
Сафа Сафич – зур нәчәлник.

                                  Зурдан түгел эш кенә,

                                  Эшләр зурдан булмаса да,

                                  Зарланмый ул һич кенә.

                                 Сафа Сафич эшкә бара.

                                 Яраннарын күр агай!

                                 Ике якта Нил белән Вил

                                  Куштан белән Ялагай.

                                 Санны санга куша алар.

                                 Бер тапкырлый. Бер бүлә.

                                 Шулай әвеш- тәвеш итсәң,

                                 Кесәләр тулган була.

                                  И Нилләре, Вилләре дә.
                                  Бигрәк татлы телләре,

                                  Уклау йотса да тураймас,

                                  Ялагайның билләре.

                                  Исеп куйса тәнкыйт җиле,

                                  Шефыңа сыен икән,

                                  Берсе озын, берсе кыска-

                                  Кайсына кыен икән?!
                                  Ел артыннан еллар  кичте,
                                  Өеп маллар таулары,

                                  Акча суырып кешедән,

                                  Кулны җылытулары.

                                  Ләкин “янды” Сафа Сафич

                                  Беркөн эштән алдылар,

 Нил белән Вил, аннан көлеп:

   “ Шул кирәк!”- дип калдылар.

                                  Тик яңа нәчәлник никтер

                                  Кырын карый аларга,

                                  Нил белән Вил белмиләр

                                  Ничек итеп ярарга.
 Сәркатип: Хөкем, дәвам итә.

 Прокурор: Хөрмәтле хөкемдар.! Утырышчы әфәнделәр! Без бүгенге эшне тикшердек һәм  мин һәрберегезне гадел булырга чакырам.Күрүегезчә коррупция гаҗәеп зур зыян китерә,һәм дәүләтне эчтән җимерә.Шуңа күрә дә мин аңарга карата РФ ҖПК сының 260, 269, 282 маддәләренә нигезләнеп каты җәза билгелә вегезне сорыйм.
Адвокат: Хөрмәтле хөкемдар.! Утырышчы әфәнделәр! Кызганыч безнең тормышта мондый ямсез күренешләр еш күзәтеләләр.Ләкин миндә сорау туа: Без үзебез аларга сәбәпче түгелбезме соң? Шуңа күрә дә минем клиентым суд алдына басыр идеме соң, ул гаепле ме? Мин боларның барысын да  гаепләнүче файдасына каралучы чишелмәслек каршылык диеп хәл итәр идем,ә ул белүебезчә, ул җаваплылыкны җиңеләйтә.Шуңа күрә артык каты җәза бирмәве гезне сорыйм.
Сәркатип: Хөкем карарын тыңлау өчен басуыгызны сорыйм.

Судья: “ Кешеләр ришвәтчелеккә каршы” дигән хөкем эше буенча хөкем  вәкилләренең карары: 
1 – Коррупциянең килеп чыгуына кеше шәхесе, аны чолгап алган мохит йогынты ясый. 

2 – Коррупциягә каршы бөтен ил белән  бергә  көрәшергә кирәк.

3 -  Коррупциягә каршы көрәш өчен ,” законнарны мөмкин кадәр азрак чыгарып, күбрәк үтәлүен “ күзәтү кирәк. 

Әлеге  карарга каршы  претензияләр юк. Суд  утырышын  ябык  диеп  белдерәм.

(чүкеч белән өстәлгә суга)
